
Dvijehiljadedeseta godina je bila puna izazova za sve društvene i političke organizacije, 
institucije i organizacije javnog sektora a izazovi su se odnosili i na organizacije civilnog 
društva iliti nevladine organizacije koje sebe takvima smatraju, u pravom smislu te 
riječi.
	
Ne samo finansijska kriza na koju se odmah pomisli nego i društvene promjene su te 
koje uzburkavaju svakodnevni ritam običnog građanina. Reformski procesi, otpočeti 
ili nedovršeni, u znatnoj mjeri odašilju vibracije u društvu. Stvar percepcije i sistema 
vrijednosti je kako će se one doživjeti - kao pozitivne ili negativne.

Organizacija Perpetuum mobile je osluškivala vibracije i iskorištavajući ih i pretvarajući 
energiju doprinosila je dobroj volji i boljim prijateljstvima među ljudima a poseb-
no među mladima. U radu na programima prevencije nasilja među mladima, 
međunarodnoj saradnji i u sistematskom radu sa mladim političarima prepoznali smo 
se, kao organizacija koja aktivno i profesionalno djeluje, u izjavi Alberta Ajnštajna u 
kojoj kaže: „Lakše je razbiti atom nego predrasude“. 
Prepoznali smo da Perpetuum mobile radi teži dio posla!!!

U narednu godinu ulazimo sa još većim izazovima. 
Priznavanjem organizacije kao partnera i mjesta generisanja dobrih ideja ali i efekata 
daje dodatnu obavezu i iziskuje dodatnu energiju da se opravda povjerenje mladih i 
zajednice.

										          Ilija Trininić

Misija:

Perpetuum Mobile – centar 
za razvoj mladih i zajednice 
je nevladina organizacija za 
mlade i zajednicu koja inspiriše 
ljude u Bosni i Hercegovini 
da naprave razliku u životima 
mladih podržavajući zajednice 
da oslobodi snagu mladih ljudi, 
odraslih, organizacija i zajed-
nica da zajedno se uključe u 
kreiranje tolerantnog, nenasil-
nog pravednog društva kroz lid-
erstvo, inovaciju, istraživanja, 
politiku i praksu.

Vizija:

Društvo gdje su mladi 
poštovani, uspješni i imaju 
mogućnost da razvijaju svoje 
potencijale.

Volonteri

 Nebojša Kuruzović - n.kuruzovic@gmail.com

PREDAVAČI

Predavači su nevedeni hronološki, kako su sarađivali sa organizacijom, bez njih Per-
petuum mobile – Centar za razvoj mladih i zajednice ne bi postigao sve ove rezultate. 
Još jednom im hvala. 

Nikolina Bošnjak – polaznica Akademije za političke lidere/ke u BiH, Bojan Stanković 
- polaznik Akademije za političke lidere/ke u BiH, Ilija Trninić – Perpetuum mobile – 
Centar za razvoj mladih i zajednice Banja Luka, doc. dr Srđan Dušanić – Univerzitet 
u Banjoj Luci, odsjek Psihologija, Amela Radan, modni dizajner, prof. dr Mile Dmičić, 
generalni sekretar Predsjednika RS, Srđan Blagovčanin, Transparency International 
BiH, Asja Roksa Zubčević, Regulatorna agencija za komunikacije BiH, prof. dr Mladen 
Ivanić, političar, Vlatko Vukotić, ATV Banjaluka, Ognjen Tadić, političar, dr Vesna 
Zuber, Univerzitet u Banjoj Luci, Fakultet političkih nauka, Duško Glodić – Savjetnik 
Predsjednika Republike Srpske, Dragana Dardić, Helsinški parlament građana Banja 
Luka, Tihomir Stanić – snimatelj, Jan Zlatan Kulenović, Omladinska informativna 
agencija BiH, prof. dr Jelica Stefanović – Štambuk, Fakultet političkih nauka, 
Beograd, Željko Komšić, član Predsjedništva BiH, Jasmin Bešić, KULT BiH Sarajevo, 
Zlatko Vukmirović, Parlamentarna skupština BiH, NJ.E. Igor Davidović, Ambasador 
BiH pri misiji OEBS-a, prof. dr Besim Spahić, Univerzitet u Sarajevu, Fakultet političkih 
nauka, doc. dr Miloš Šolaja, Direktor Centra za međunarodne odnose, NJ.E. Miloš 
Prica, Ambassador at large, prof. dr Svetlana Cenić, politička analitičarka, prof. dr 
cs. Žarko Puhovski, Univerzitet u Zagrebu, mr Branka Inić, Helsinški komitet za ljud-
ska prava BiH, Nada Uletilović, Zdravo da ste Banja Luka, Aleksandar Živanović, 
Udruženje medijatora BiH, Fra Marko Oršolić, IMIC Centar, Minja Damjanović, 
Udružene žene Banja Luka, mr Aleksandar Draganić, Ekspert za javne politike, EDA 
Banja Luka, Emir Dervišević, Green tour BiH, Tanja Junuzagić, GTZ BiH, 
Bojan Grebenar, Omladinski Savjet RS, Milan Grubor, Omladinski Savjet RS, Davorin 
Marinković, Perpetuum mobile – Centar za razvoj mladih i zajednice Banja Luka, Igor 
Sekulić, Odbor za pitanja mladih Narodne skupštine RS, Srđan Vidaković, 
Omladinski savjet Vlasenica, Bojana Ilić, The International peoples’ college, Dan-
ska, Jelena Protić, socijalni radnik, Doc. dr Suad Arnautović, član CIK-a i profesor na 
Fakultetu političkih nauka u Sarajevu, Lukas van Fessem, Eduardo Frei Fondacija, 
Milorad Milojević, novinar, Miloš Džajić, Centar modernih vještina, Beograd.

Posebno se zahvaljujemo našim prijateljima, koji su ne samo kvalitetno sarađivali s 
nama, već su svako na svoj način doprinijeli pozitivnom razvoju Perpetuum mobile 
organizacije: 
Jelica Stefanović Štambuk, Žarko Puhovski, Rubeena Esmail – Arndt, John Crownover,  
Duško Popović, Aleksandar Žolja, Dom omladine Banjaluka, Štamparija “Krazy Texas”, 
“Proni” Brčko, VizART Banja Luka, “Centar za međunarodne odnose” Banjaluka, 
“Zdravo da ste”,  Nezavisni univerzitet Banja Luka, Rotari klub Banja Luka, Rotary klub
 Wolfratshauzen – Isartal, Radio-televizija Republike Srpske. 

Realizovani projekti u 2010. :

1.	 Akademija za političke lidere/ke u BiH – 2010
2.	 Edukacija mladih političara – Ljetnja škola
3.	 Inicijativa mladića za sprečavanje nasilja zasnovanog na rodu 
4.	 Testiraj se na dijalog – kampanja 
5.	 Promocija knjige „Zašto mi to radiš?“ - Antologija Jugoistočne Evrope
6.	 BUS „Reci ne nasilju“ - kampanja u šest gradova BiH 
7.	 Dokumentarac „ Budi muško – Reci Ne nasilju“
8.	  Reci NE nasilju – Bijela vrpca
9.	 Standardizacija rada omladinskih centara u BiH 
10.	 Studijska putovanja i kampovi 
11.	 Trening i konsultativne usluge
12.	 Učešće na seminarima i konferencijama

Programi i projekti su podržani od: 

•	 Olof Palme Intenacionalni Centar/ SIDA
•	 Fondacija Konrad Adenauer / Fondacija Eduardo Frei
•	 Care International / Ministarstvo vanjskih poslova Norveške
•	 Fondacija Robert Bosh
•	 GTZ – omladinski projekat 
•	 OPA - Američa ambasada u BiH 
•	 UNIFEM
•	 UN Volonteri
•	 TPO Fondacija
•	 Open Society Foundation

omladinski projekat

TRENING I KONSULTATIVNE USLUGE

U skladu sa definisanim programskim područjima i strateškim planom 
Perpetuum Mobile, tokom 2010. godine su isporučeni treninzi i konsultativne usluge. 
Organizacije koje su koristile edukativno-konsultativne usluge su:

-   Humanitarna udruženja iz Banje Luke, Prijedora, Zenice, Sanskog Mosta, 
-   Omladinke organizacije iz Banje Luke, 
-   Međunarodne organizacije (OSCE, Care International)

Teme edukativno-konsultantskih usluga su bile:

-   jačanje kapaciteta organizacija, 
-   menadžment, 
-   vještine pregovaranja i lobiranja, 
-   vještine predstavljanja, strateško planiranje, 
-   razvoj zajednice, 
-   kultura tolerancije, 
-   usluge moderiranja, 
-   vođenje kampanja
-   komunikacija i poslovno komuniciranje
-   zdravi stilovi života 
-   ravnopravnost polova i nasilje

UČEŠĆE NA SEMINARIMA I KONFERENCIJAMA

Perpetuum Mobile podržava inicijative za učešće na seminarima i konferencijama 
u zemlji i inostranstvu. U toku 2010. godine osoblje i saradnici organizacije su 
učestvovali na seminarima i konferencijama u:
-	 Srbiji, 
-	 Hrvatskoj,
-	 Makedoniji, 
-	 Njemačkoj, 
-	 brojnim gradovima u BiH.

AKADEMIJA ZA POLITIČKE LIDERE/KE U BIH – 2010

Projekat Akademija za političke lidere/ke ima za cilj da obuči mlade aktiviste iz 
političkih partija i da podrži novu generaciju političara koji će sarađivati u cilju 
unapređenja njihovih zajednica i društva u cjelini. Akademija za političke lidere/ke u 
BiH je naminjenja aktivnim članovima političkih partija, starosti između 18 i 27 godina 
koji imaju preporuku i podršku struktura stranke za aktivno učešće na Akademiji. 

Program Akademije za političke lidere/ke traje jednu godinu i uključuje 25 polaznika/
ca. 

U dosadašnje četiri generacije „Akademija za političke lidere/ke u BiH“ (2007., 2008., 
2009. i 2010.) učestvovalo je 96 mladih članova političkih partija iz 26 gradova u BiH. 
Kroz 99 različitu temu imali su priliku da čuju i rade sa 108 predavača iz BiH, Srbije, 
Hrvatske i EU. 

Od polaznika sve četiri generacije Akademije njih 27 se nalazi u strukturama vlasti ili 
drugim strukturama u kojima aktivno odlučuju i doprinose promjenama. 
Svi oni su izjavili da im je Akademija pomogla u tome. 

Od kandidata od polaznika prve generacije Akademije (2007.) čak njih 43.7% je post-
alo odborik/vijećnik u lokalnim strukturama vlasti, nakon lokalnih izbora 2008. godine.

Generacija Akademije za političke lidere/ke u BiH 2010. je okupila 24 polaznika/ica od 
kojih je njih 20 uspješno završilo program obuke i dobilo certifikat Akademije. Tokom 
5 modula (Mediji, zalaganje i liderstvo; Mladi u diplomatiji i evropske integracije; 
Ljudska prava u BiH i rješavanje sukoba; Mladi u BiH – regionalna saradnja mladih) 
obrađene su 39 različitih teme, koje su doprinijele informisanju, obuci i mijenjanju 
svijesti mladih političara, učesnika Akademije.  I ova generacija je pokazala spremnost 
na konkretnu saradnju između mladih različitih političkih partija  kroz izradu semi-
narskih radova, kojih je bilo 20, i naročito u praktičnim radovima, gdje je ostvarena 
saradnja “nespojivih” političkih partija. 

Akademija u brojkama u 2010.:
•   24 polaznika, 
•   10 političkih partija, 
•     9 gradova u BiH,
•    40 predavača iz BiH, Srbije, Hrvatske i EU
•    39 obrađenih tema
•    13 praktičnih radova
•    20 seminarskih radova
•     Hiljade pređenih kilometara

               omladinski projekat

STUDIJSKA PUTOVANJA I  KAMPOVI

Njemačka - studijsko putovanje

NVO PERPETUUM MOBILE je, krajem jula, organizovao, desetodnevnu već tradicionalnu 
četvrtu po redu studijsku posjetu za 18 omladinskih lidera/ki iz BiH u Njemačku. 
Cilj studijskog putovanja jeste upoznati metode omladinskog rada Njemačkoj, 
razmijeniti iskustava, znanja i informacija među akterima u omladinskom radu iz 
Njemačke i BiH, a sve to da se omogući prenos znanja i iskustava stečenih u ovoj 
studijskoj posjeti u rad omladinskih centara u BiH. Ova omladinska razmjena je 
podržana od GTZ omladinskog zdravstvenog projekta, Rotary kluba Banjaluka i
Rotary kluba Wolfratshauzen – Isartal.

KAMPOVI

Perpetuum Mobile i CARE International zajedno sa partnerskim organizacijama je 
organizovao Napredni kamp koji se održao u julu u Starigrad Paklenici, u Hrvatskoj na 
kome je prisustvovalo 30 mladića iz  Beograda,  Zagreba, Sarajeva, 
Banjaluke i Prokuplja. Ovaj Napredni kamp je deo aktivnosti projekta Inicijativa 
mladića za sprečavanje rodno zasnovanog nasilja koji se sprovodi u Hrvatskoj, Bosni 
i Hercegovini i Srbiji, a koji je usmeren ka mladićima i njihovom zdravom razvoju. 
Projekat istražuje teme kao što su rodna ravnopravnost, nasilje, odgovorno seksualno 
ponašanje, alkoholizam i narkomaniju. 
Program ovog letnjeg kampa je vezan za program koji smo spovodili u školama u 
prethodnoj školskoj godini i uključuje mladiće koji su bili na kampu prošle godine ili su 
pokazali veliku motivaciju i bili veoma angažovani u aktivnostima BUDI MUŠKO kluba 
u svojoj školi.
Kamp za mlade lidere, u trajanju od 7 dana, je organizovan u Tuheljskim toplicama u 
julu  2010. godine i okupio je preko 50 mladića koji su došli iz gradova uključenih u 
projekat. Cilj ovog kampa je da se mladi koji su bili uključeni u projekat, nagrade nap-
rednim kampom i dobiju  dodatna znanja iz oblasti liderstva. 

omladinski zdravstveni projekat

                 Rotary klub Banja Luka

Rotary club Wolfratshauzen – Isartal

EDUKACIJA MLADIH POLITIČARA
 
„Perpetuum mobile“ Banja Luka nastoji da u svoje programe obuke uključi što 
više mladih političara, ali i da različite obuke prođu isti polaznici jer se na taj način 
obezbjeđuje, ne samo sveoubuhvatnost znanja, nego i bolja povezanost između 
mladih političara. Jedan od vodećih ciljeva je stvaranje neformalne mreže podm-
ladaka političkih partija koji će na pozicijama lidera širiti nove, tolerantnije ideje sa 
naglaskom na saradnju za unapređenje lokalnih zajednica i društva u cjelini.
 

Ljetna škola – Politička komunikacija 
 
Perpetuum mobile iz Banja Luke, Predstavništvo Fondacije Konrad Adenauer u Bosni 
i Hercegovini i Eduardo Frei Fondacija iz Holandije organizovali su Ljetnu školu - 
Političko komuniciranje 2010. 

Program je namijenjen mladim predstavnicima stranaka desnog centra iz Bosne i 
Hercegovine koje su članice Evropske narodne stranke ili koje su na putu da postanu 
članice EPP-a. Radi se o strankama SDA, HDZ BiH, PDP i HDZ 1990. Škola je održana 
u julu 2010. godine u Mostaru.  Ljetnoj školi je prisustvovalo preko 60 mladih ljudi iz 
BiH.

Program Ljetne škole je prilagođen potrebama mladih političara u izbornoj godini. 
Dakle, predviđena su predavanja u vezi sa aktuelnim temama u Bosni i Hercegovini, 
vježbe sticanja neophodnih vještina potrebnih svakoj javnoj ličnosti, kao što su javni 
nastup, odnosi sa medijima i sl, kao i druge aktivnosti koje su se dosad pokazale 
uspješnima. Predavači su bili eminentni stručnjaci iz oblasti medija, komunikacija, 
vođenja kampaja i izbornih procesa iz BiH, Srbije, Holandije i Njemačke. 

INICIJATIVA MLADIĆA ZA SPREČAVANJE NASILJA 
ZASNOVANOG NA RODU

Projekat “Zapadnobalkanska inicijativa za prevenciju nasilja zasnovanog na polu” je 
započeo u 2006. godini i usmjeren je na podizanje svijesti javnosti o postojanju nasilja 
zasnovanog na polu. Paralelno sa informisanjem javnosti i istraživanjem stepena 
nasilja, provode se edukativni programi za članove organizacija iz Banje Luke, 
Sarajeva, Prokuplja, Beograda i Zagreba.

“Perpetuum mobile” – centar za razvoj mladih i zajednice Banja Luka je nosilac 
aktivnosti projekta za Banjaluku. U 2010. godini su održani treninzi i sastanci za 
ključne članove tima koji su imali za cilj dodatno osposobljavanje za bavljenje pitanji-
ma vršnjačkog nasilja, odnosa između polova, rodnih stereotipa,  kao i dva omladinska 
foruma koja su okupila mladiće iz četiri zemlje iz regiona koje su partneri u projektu. 

Završeno je i istraživanje „Postojanje rodno zasnovanog nasilja i zdravih stilova života 
među mladićima na Balkanu“ koje je sprovedeno u dvije škole u Banjoj Luci i po još 
dvije škole u ostalim gradovima. 

Posebno značajna aktivnost je socijalna kampanja o nasilju koja je biti prisutna u loka-
lnim zajednicama i direktno je uključivala mladiće iz izabranih srednjih škola. 
Ova kampanja je samo u Banjaluci uključila preko 600 mladića a u pripremi kampanje 
su aktivno učestvovali članovi foruma mladića iz partnerskih organizacija. 
SMART kolektiv iz Beograda je organizacija koja usmjerava pripremu kampanje i koja 
je objedinila ideje i kampanju kreirala na način razumljiv mladim ljudima i datoj 
lokalnoj zajednici.

Edukativne radionice su takođe bile jedna od aktivnosti projekta. Više od 60 mladića, 
učenika Elektrotehničke škole „Nikola Tesla“ u Banjaluci je prošlo kroz  dvomjesečni 
ciklus radionica o nenasilju,  komunikaciji, zdravim stilovima života, reproduktivnom   
zdravlju i aktivnosti u zajendici. 
U okviru organizacija implementatora projekta aktivno djeluje klub mladića pod na-
zivom BUDI MUŠKO KLUB, koji ima za cilj da promoviše zdrave silove života. 

Ovaj projekat je specifičan po svom vremenu trajanja, aktivnostima i ciljnoj grupi 
koja je direktno uključena u sve faze projekta. Regionalne aktivnosti doprinose većoj 
umreženosti nevladinog sektora i kvalitetnojoj i efektivnijoj saradnji.

Projekat je finansiran od strane vlade Norveške (Ministarstva inostranih poslova) i 
CARE International-projekat za sjeverozapadni Balkan. 

STANDARDIZACIJA RADA OMLADINSKIH CENTARA U BIH

Projekat „Standardizacija omladinskih centara u BiH“ ima za cilj uspostavljanja os-
novnih standarda u radu omladinskih centara u BiH. 

Perpetuum Mobile – Centar za razvoj mladih i zajednice je u saradnji sa omladinskim 
centrima iz BiH koordiniše inicijativom uspostavljanja standarda rada omladinskih 
centara. Konkretni standardi kvaliteta rada omladinskih centara u BiH definisani su u 
toku 2010. godine od strane menadžera omladinskih centara u BiH. 
Finalna verzija dokumenta je do kraja godine  distribuirana  omladinskim centrima u 
BiH. 

Uz to, razvila se inicijativa za zagovaračku akciju prema institucijama vlasti koji rada na 
pitanjima mladih da se standardi prihvate i poštuju u procesima koji podržavaju rad 
omladinskih centara.
Ovaj projekat je podržan od strane Njemačkog društva za tehničku saradnju (GTZ).

              omladinski projekat

RECI NE NASILJU – BIJELA VRPCA 

Perpetuum mobile – Centar za razvoj mladih i zajednice Banja Luka i „Budi muško klub“ 
zajedno sa Gender centrom Vlade RS organizovali su obilježavanje 25. Novembra – 
Međunarodnog dana borbe protiv nasilja nad ženama. 
U 12.00 ,15 aktivista i aktivistkinja  „Budi muško kluba“ organizacije Perpetuum mobile 
su na Trgu Krajine ispred RK Boska izveli performans kako bi skrenuli pažnju prolaznika na 
štand  na kome su se građani i građanke Banje Luke mogli informisati o kampanji „Bijela 
vrpca“ - „Muškarci u borbi protiv muškog nasilja nad ženama“.
Ova akcija je skrenula pažnju prolaznika i zainteresovala je posebno muškarce za nošenje 
bijele vrpce kao i promovisanje vrijednosti koje ona nosi. 
Preko 250 muškaraca je taj dan dobilo bijelu vrpcu i obavezalo se da nikada neće izvršiti 
nasilje nad ženama i djevojkama kao i da će se zalagati za smanjenje ovakvog nasilja .

Osim  slučajnih prolaznika koji su se mogli informisati o ovoj kampanji, plakati „Snaga 
nije nasilje“ su postavljeni na ulaze u svim osnovnim i srednjim školama , kao i na većini 
fakulteta i univerziteta u Banjoj Luci. 
Akcija je ocijenjena kao uspješna , ne samo zbog brojnosti uključenih u samu akciju nego 
i zbog reakcije koju je proizvela kako kod samih aktivista koji su je sprovodili tako i kod 
njihovog okruženja (škole, porodica , prijatelji...) 

Влада Републике Српске
Гендер центар

Vlada Republike Srpske
Gender centar

DOKUMENTARAC „ BUDI MUŠKO - RECI NE NASILJU“ 

Dokumentarac „Budi muško – Reci NE nasilju“ je nastao kao rezultat projekta  “Inicijativa 
mladića za sprečavanje nasilja zasnovanog na rodu”.  Ideja je bila da se napravi edukativno 
promotivni dokumentarac koji se može korostiti kao uvod u radionice, diskusije, preda-
vanja o temama nasilja, rodne ravnopravnosti itd. 
U snimanju filma je učestvovalo preko 15 aktivista i aktivistkinja PM-a i sniman je na 
području BiH i Hrvataske. Partneri u ovom projektu su  VizART studio, koga čine mladi  
banjalučki umjetnici, koji su u poslijednje dvije godine odnijeli sve moguće nagrade u 
regionu za režiju, scenario, produkciju itd. Dokumentarac je do sada prikazan u više od 30 
osnovnih i srednjih škola, poslan je na preko 60 omladinskih i drugih nevladinih organi-
zacija koj se bave ovom temom, a dostavljen je i svim medijskim kućama u BiH. Film se 
može pogledati i na youtube stranici. 
Ovaj dokumentarac je snimljen uz finansijsku podršku UNIFEM-a. 

TESTIRAJ SE NA DIJALOG

Perpetuum mobile – Centar za razvoj mladih i zajednice je zajedno sa TPO fondacijom 
iz Sarajeva u okviru kampanje 16 dana aktivizma organizovao je edukativnu radionicu 
“Testiraj se na dijalog“ koja je proistekla iz istoimene kampanje. 
Radionica “Testiraj se na dijalog“ je organizovana u prostorijama Američkog  kutka u 
Banjаluci.   

 

Edukativna radionica „Testiraj se na dijalog“  ima za cilj da na jasan i pregledan način 
predstavi različite forme dijaloga i ulogu dijaloga u prevenciji i eliminaciji nasilja, te da 
kroz interaktivni rad vidimo koliko smo zaista spremni prihvatiti drugoga i drugačijeg 
i koliko smo spremni da u takvim susretima istinski učimo, rastemo i djelujemo na 
opštu korist. 

Na radionici su prisustvovali mladi ljudi iz srednjih škola, fakulteta i nevladinog 
sektora. Radionica je bila vođena od strane predstavnice Perpetuum Mobile              
organizacije Bojane Gavrić i predstavnice TPO Fondacije Aide Spahić.  

Perpetuum mobile je učestvovao u implmentaciji još jedne ovakve radionice koja je 
održana u Sanskom mostu. 

Podršku radionici su osigurali Švicarska agencija za razvoj Sarajevo, Američka amba-
sada u Bosni i Hercegovini i Američki kutak u Banjoj Luci.

PROMOCIJA KNJIGE „ZAŠTO MI TO RADIŠ?“

Perpetuum mobile – Centar za razvoj mladih i zajednice Banja Luka je imao čast da, uz 
podršku Robert Bosch fondacije iz Njemačke, po prvi put u Bosni i Hercegovini organi-
zuje promociju knjige „Zašto mi to radiš?“ – Antologija Jugoistočne Evrope.

Promociju knjige ,,Zašto mi to radiš“ Antologija Jugoistočne Evrope, zbirka priča preko 
dvadeset autora sa prostora Srbije, Hrvatske, BiH, Crne Gore, Makedonije, Albanije 
i Bugarske održana je 11. novembra 2010. godine u Banjoj Luci. Datum nije slučajno 
odabran već smo htjeli čak i tim izborom dana kada će se održati promocija dati jedan 
simboličan značaj prihvatanju drugih i miru (11.novembar je svjetski dan mira). 

Na promociji su govorili predstavnik izdavačke kuće KULT-B iz Sarajeva koja je objavila 
knjigu gosp. Mustafa M. Kapidžić, jedan od autora knjige prof. Nenad Veličković, 
prestavnik Helsinškog parlamenta građana Banja Luka gosp. Aleksandar Žolja, 
a moderator na promociji je bio Mirko Ratković.

Najznačajnije od svega jeste da je prilog o promociji knjige i panel diskusija bio 
objavljen u centralnoj informativnoj emisiji „Dnevnik“ na javnom servisu RTRS. 

Promociji knjige je  prisustvovalo više od  60 ljudi, kako studenata, tako i predstavnika 
vladinih i nevladinih institucija. 

BUS „RECI NE NASILJU“ 

Perpetuum mobile – Centar za razvoj mladih i zajednice Banja Luka u partnerstvu sa 
PRONI organizacijom iz Brčkog je , uz podršku UNIFEM-a , Fonda otvorenog društva u 
UNV fondacija kao i GENDER centrom Vlade Republike Srpske , po prvi put u Bosni i 
Hercegovini organizuje BUS –„Reci NE nasilju nad ženama i djevojkama“.

Autobus ima za cilj da doprinese globalnoj kampanji pružanjem informacija i 
podizanjem svijesti o bitnosti prevencije nasilja zasnovanog na rodu i rodnih 
stereotipa.

Tokom sedam dana putovanja, autobus je posjetio 6 gradova u Bosni i Hercegovini te 
su mladi aktivisti autobusa sa mladima u Bijeljini, Brčkom, Gračanici, Tuzli, Banja Luci 
i Laktašima razgovarali o zaustavljanju rodno zasnovanog nasilja. Aktivnosti su obuh-
vatale projekcije dokumentarnog filma „Budi muško, reci NE nasilju“ i proAKTIVNE 
radionice o ravnopravnosti polova i prevenciji nasilja.
Tokom bus kampanje Perpetuum mobile je bio uključen u kampanju GENDER centra 
RS – „Muškarci u borbi protiv muškog nasilja nad ženama“ u okviru svjetskog pokreta 
za borbu protiv nasilja nad ženama sa akcentom na ulogu muškarca koji nošenjem 
bijele vrpce pokazuje spremnost za okončanje nasilja nad ženama . 

Autobus je izazvao veliku pažnju kako kod svoje ciljne grupe (preko 600 mladih je 
direktno bilo uključeno u projekat) tako i medija koji su u svakom gradu koji je bus 
posjetio pratili akcije koje su planirane kako bi podsticale podizanje svijesti o borbi 
protiv nasilja među mladima. 

BUS je „putovao“ uz pomoć partnera a to su: UNIFEM, UNV, Fond otvoreno društvo i 
Gender centar Vlade Republike Srpske.

Влада Републике Српске
Гендер центар

Vlada Republike Srpske
Gender centar


